
ᖃᓄᐃᓕᖓᓂᖓᑕ ᓇᓗᓀᕐᑕᐅᓂᖓ ᐱᐊᕋᕐᑖᕆᐊᕐᑐᑐᓄᑦ  

ᑲᓇᑕᓕᒫᒥ ᑲᑎᒪᔩᑦ ᓄᓇᖃᕐᖄᓯᒪᔪᓄᑦ ᐃᕐᓂᓱᑦᓰᔨᓄᑦ (NCIM) ᓲᖑᔪᒥᒃ ᓈᒻᒪᓴᖕᖏᓚᑦ ᐊᑑᑎᔭᐅᖃᑦᑕᑐᓂᒃ ᐊᒻᒪᓗ 

ᐱᐊᕋᕐᑖᕆᐊᕐᑐᓂᕐᒧᑦ ᐊᐅᓪᓚᑎᑕᐅᓂᐅᖃᑦᑕᑐᓂᒃ ᐱᐊᕋᑦᓴᓕᓐᓄᑦ ᐱᖁᔨᓪᓚᕆᒃᐳᑦ ᐅᑎᕐᑎᑕᐅᖁᓪᓗᒋᑦ 

ᐱᐊᕋᕐᑖᑎᑦᓯᖃᑦᑕᓂᐅᓯᒪᔪᑦ ᓄᓇᓕᒋᔭᖏᓐᓂ ᓄᓇᖃᕐᖄᓯᒪᔪᐃᑦ. ᑕᒪᓐᓇ ᓈᒻᒪᓈᕐᓯᒪᖏᓪᓚᕆᒻᒪᑦ ᓄᓇᓕᒥᓐᓂᑦ 

ᐊᐅᓪᓚᑎᑕᐅᓂᐅᖃᑦᑕᑐᖅ ᖃᖓᑕᒋᐊᖃᕐᓱᑎᒃ ᖃᓪᓗᓈᑦ ᓄᓇᖓᓄᑦ ᐱᐊᕋᕐᑖᕆᐊᕐᑐᑎᑕᐅᑦᓱᑎᒃ ᐱᐊᕋᕐᑖᕐᑎᑦᓯᔨᓄᑦ.1 

NCIM-ᑯᑦ ᐊᖏᓪᓚᕆᒃᐳᑦ ᓄᓇᖃᕐᖄᓯᒪᔪᐃᑦ ᐃᓘᓐᓇᑎᒃ ᐊᓂᕐᕋᒥᓐᓂ ᐱᐊᕋᕐᑖᖃᑦᑕᓂᖏᑦ ᐅᑎᕐᑎᑕᐅᖁᓪᓗᒋᑦ 

ᓇᓂᒥᐅᓕᒫᑦ ᓄᓇᓕᓐᓂ ᑲᓇᑕᒥ. ᑕᒪᓐᓇ ᐃᒣᓕᖓᓪᓚᕆᒻᒪᑦ ᓄᓇᖃᕐᖄᓯᒪᔪᐃᑦ ᐅᖓᓗᔭᐅᓯᒪᒻᒪᑕ ᓇᓪᓕᓐᓂᒧᑦ 

ᐃᑲᔪᕐᑕᐅᓂᒧᓪᓗ ᓱᓇᓕᒫᓄᑦ, ᐃᓚᒋᔭᖏᓐᓂᑦ, ᓄᓇᖃᑎᒥᓐᓂᑦ, ᓄᓇᒥᓐᓂᓪᓗ.2 ᓄᓇᓕᓐᓂ ᐱᐊᕋᕐᑖᕐᓂᖅ 

ᐊᑦᑕᓇᖏᓪᓚᕆᒻᒪᑦ; ᓄᓇᓖᑦ ᐃᕐᓂᓱᑦᓰᔨᓄᓪᓗ ᑲᒪᒋᔭᐅᓂᖏᓐᓄᑦ ᐱᓇᓱᐊᕐᓂᐅᔪᐃᑦ ᑲᒪᑦᓯᐊᓲᖑᒻᒪᑕ 

ᖃᐅᔨᓴᑦᓯᐊᐸᑦᓱᑎᓪᓗ ᐊᑦᑕᓇᖏᑦᓯᐊᒪᖔᑕ ᐱᐅᓂᕐᓴᐅᕗᖅ ᖃᓄᐃᖏᑦᓯᐊᕐᓂᒧᑦ ᓄᓇᓕᓐᓂᑦ 
ᐊᐅᓪᓚᑎᑕᐅᖃᑦᑕᓂᕐᒥᑦ ᓄᓇᓕᖏᓐᓂᑦ ᐊᑐᐊᒐᐅᓲᒥᑦ.3 

NCIM-ᑯᑦ ᐃᓕᑕᕐᓯᕗᑦ ᐃᓄᐃᑦ ᐃᓚᖏᑦ ᐊᐅᓪᓚᕆᐊᖃᓲᑦ ᓄᓇᒋᔭᒥᓐᓂᑦ ᐱᐊᕋᕐᑖᕆᐊᕐᑐᓗᑎᒃ. ᑭᓯᐊᓂᓕ, 

ᓄᓇᒋᔭᒥᓐᓂᑦ ᐊᐅᓪᓚᑎᑕᐅᓂᐅᖃᑦᑕᑐᖅ ᐱᐊᕋᕐᑖᕆᐊᕐᑐᑐᓄᑦ ᐃᓘᓐᓇᖏᓐᓄᑦ ᐃᓚᖏᑦ ᐱᐊᕋᕐᑖᓱᑎᒃ 

ᑲᒪᒋᔭᐅᑦᓯᐊᖏᓐᓂᓴᐅᖃᑦᑕᒪᑕ ᓄᓇᖃᕐᖄᓯᒪᔫᓂᖏᓐᓄᑦ. ᐱᐊᕋᕐᑖᕆᐊᕐᑐᓱᑎᒃ ᐊᐅᓪᓚᖃᑦᑕᓂᐅᔪᐃᑦ 

ᓇᕐᕈᒋᔭᐅᓲᖑᕗᑦ, ᐃᓅᖃᑎᑦᓴᔭᖃᖏᓐᓂᒧᑦ, ᐊᒻᒪᓗ ᖁᐊᕐᓵᓇᕐᑐᓂᒃ ᑲᓇᑕᒥ ᐋᓐᓂᐊᓂᓕᕆᓂᐅᑉ ᐊᐅᓚᓂᖓ 

ᓄᐃᑦᓯᓲᖑᑦᓱᓂ ᑲᔪᓯᑦᓱᑎᒃ ᖁᐊᕐᓵᓇᕐᑐᒥᒃ ᐱᐅᓯᕐᑖᑎᑦᓯᓇᓱᓐᓂᒥᒃ ᐊᐅᓚᓂᖃᕐᑐᒥᒃ.4,5,6 

NCIM-ᑯᑦ ᓇᓗᓀᕐᓯᕗᑦ ᓄᓇᖃᕐᖄᓯᒪᔪᑦ ᑭᖑᕐᖑᑦᔨᓯᒪᒻᒪᑕ ᐱᐊᕋᕐᑖᕈᓐᓇᓂᕐᒥᒃ ᓄᓇᓕᒋᔭᑦᑎᓐᓂ ᓄᓇᒥᓘᓐᓃᑦ. 

ᓄᓇᖃᕐᖄᓯᒪᔪᐃᑦ ᐃᕐᓂᓱᑦᓰᔩᑦ, ᐱᔪᓐᓇᐅᑎᖃᕐᖁᒍᑦ ᑲᒪᒋᐊᖃᕐᓱᑕᓗ ᐅᑎᕐᑎᑦᓯᓇᓱᐊᕐᓗᑕ ᓄᓇᖃᕐᖄᓯᒪᔪᐃᑦ 

ᐱᐊᕋᕐᑖᑐᓂᒃ ᓇᓪᓕᐅᓐᓂᓯᐅᕐᓂᕆᓲᖏᓐᓂᒃ, ᖃᐅᔨᒪᓂᖏᓐᓂᒃ, ᐊᒻᒪᓗ ᐅᖃᐅᓯᖏᓐᓂᒃ ᑲᓇᑕᒥ 

ᐱᐅᓯᕐᑖᕐᑎᑦᓯᓇᓱᓐᓂᒧᑦ ᐊᑑᑎᔭᐅᕙᓚᐅᕐᑐᐃᑦ ᐊᔪᐃᓐᓈᕆᔭᐅᖃᑦᑕᓂᖏᓪᓗ ᐃᓅᖃᑎᕗᑦ. ᐱᓇᓱᐊᓪᓚᕆᒃᐳᒍᑦ 

ᑭᖑᕐᖑᑦᔨᒐᑦᑕ ᓄᓇᖃᕐᖄᓯᒪᔪᐃᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ ᐃᕐᓂᓱᑦᓰᒍᓯᖏᓐᓂᒃ. 

NCIM-ᑯᑦ ᓲᖑᔪᒥᒃ ᓴᐳᒻᒥᕗᒍᑦ ᓄᓇᖃᕐᖄᓯᒪᔪᐃᑦ ᐃᕐᓂᓱᑦᓰᔨᖏᓐᓂᒃ ᑕᒪᓐᓇ ᐅᑎᕐᑎᑦᓯᓂᕐᒧᑦ ᐊᑑᑎᒻᒪᑦ ᓄᓇᓕᓐᓂ 

ᐱᐊᕋᕐᑖᕐᑎᑦᓯᖃᑦᑕᕈᓐᓇᓯᓂᕐᒥᒃ. ᑕᑯᑦᓴᐅᔪᒥᒃ ᓇᔫᑎᕗᒍᑦ ᐱᓇᓱᐊᕐᓱᑕᓗ ᐋᓐᓂᐊᓯᐅᕐᓂᓕᕆᓂᕐᒧᑦ ᑲᒪᓂᐅᖃᑦᑕᑐᐃᑦ 

ᐊᐅᓚᓂᖏᑦ ᑲᓇᑕᓕᒫᒥ ᑲᒪᑦᓯᐊᕈᓐᓇᒪᑕ ᓄᓇᓕᑦᑎᓐᓂ ᓄᓇᖃᑎᒋᔭᕗᑦ. ᐃᑲᔪᕐᑐᐳᒍᑦ ᑲᒪᓂᐅᖃᑦᑕᑐᖅ 

ᐅᑎᕐᑎᑕᐅᖁᑦᓱᒍ ᑕᒪᓐᓇ ᓲᖑᔪᒥᒃ ᓄᓇᖃᕐᖄᓯᒪᔪᓄᑦ ᐃᓚᒌᓄᑦ ᐱᕙᓪᓕᐊᑎᑦᓯᒍᓐᓇᒪᑦ ᓄᓇᓕᖏᓐᓄᓪᓗ 

ᐃᓚᒌᑦᓯᐊᖃᑎᒌᓐᓂᒧᓪᓗ ᐱᕙᓪᓕᐊᑎᑦᓯᑦᓱᓂ. ᐱᓇᓱᐊᕐᐳᒍᑦ ᓲᓱᕐᓴᑦᓯᐊᕐᓂᒧᑦ, ᐃᓚᐅᑎᑦᓯᑦᓯᐊᕐᓂᒧᑦ, 

ᐱᑐᑦᓯᒪᐅᑎᑦᓯᐊᕐᓂᒥᓪᓗ ᐃᓚᒌᖑᔪᓄᑦ ᓄᓇᓕᑐᖃᐅᔪᓄᑦ ᐃᓚᒌᓄᑦ, ᓄᓇᓕᑐᙯᓪᓗ ᑲᒪᒍᓐᓇᓂᖏᓐᓂᒃ, ᐊᓯᖏᓪᓗ 

ᐋᓐᓂᐊᓂᓕᕆᔩᑦ ᐃᑲᔪᕈᓐᓇᑐᐃᑦ ᑕᒪᒃᑯᐊ ᓄᓇᖃᕐᖄᓯᒪᔪᐃᑦ, ᐃᓚᒌᑦ, ᓄᓇᓖᑦ, ᑎᒍᓯᔪᓐᓇᖁᓪᓗᒋᑦ 

ᑲᓂᒪᖃᖏᑦᓯᐊᕐᓂᒥᒃ ᖃᓄᐃᖏᑦᓯᐊᕐᓂᒥᓪᓗ. 

 

  



3 
 

ᐃᒣᓕᒋᐊᖁᔨᓂᐅᔪᐃᑦ 
 

1. NCIM-ᑯᑦ ᒫᓐᓇᑦᓴᐅᑎᒋᒃᑯᑦ ᐅᑎᕐᑎᑕᐅᖁᔨᕗᑦ ᑲᒪᒋᔭᐅᑦᓯᐊᕐᓂᒥᒃ ᐊᒻᒪᓗ ᐱᐊᕋᕐᑖᖃᑦᑕᑐᓂᒃ ᓄᓇᖃᕐᖄᓯᒪᔪᓂᒃ 

ᓄᓇᒥᓐᓂ ᓄᓇᓕᒻᒥᓐᓂᓗ ᒫᓐᓇᑦᓴᐅᑎᒋᒃᑯᑦ ᐊᑦᑕᓀᑦᑐᒥᒃ ᐊᔪᕐᓇᖕᖏᑐᐊᕐᐸᑦ. ᐃᓕᓴᕐᓯᒪᓗᑎᒃ ᐱᔪᓐᓇᓯᑦᓯᐊᓯᒪᓗᑎᓪᓗ 

ᐃᓕᑕᕆᔭᐅᒪᓂᖃᕐᓗᑎᒃ ᑲᒪᔨᐅᔪᓐᓇᑐᓂᒃ ᓄᓇᓕᓐᓂ ᑕᒪᓐᓇ ᐱᐅᓂᕐᓴᒧᑦ ᖃᓄᐃᖏᑦᓯᐊᕐᓂᒧᑦ ᓄᐃᑎᑦᓯᓂᕐᓴᐅᒐᔭᕐᒪᑦ.  

2. NCIM-ᑯᑦ ᑲᕙᒪᓕᒫᓂᒃ ᖃᓄᐃᑦᑐᑐᐃᓐᓇᓂ ᐱᓇᓱᕝᕕᓕᓐᓂᒃ ᐅᖃᐅᑦᔨᕗᑦ, ᖃᓂᒪᖃᕐᓇᖏᑦᑐᓕᕆᔨᓂᒃ ᑎᒥᐅᔪᓂᒃ, 

ᐃᓕᓴᕐᓂᓕᕆᔩᓪᓗ ᐱᓇᓱᐊᖁᓪᓗᒋᑦ ᑮᓇᐅᔭᖃᕐᑎᑦᓯᓗᑎᒡᓗ ᓄᓇᖃᕐᖄᓯᒪᔪᐃᑦ ᐃᕐᓂᓱᑦᓰᔨᖏᓐᓂᒃ. 

ᐊᒥᓱᕈᕐᐸᓪᓕᐊᑎᓪᓗᒋᓪᓗ ᓄᓇᖃᕐᖄᓯᒪᔪᐃᑦ ᐃᕐᓂᓱᑦᓰᔨᖏᑦ ᐊᒻᒪᓗ ᐃᕐᓂᓱᑦᓰᔨᓄᑦ-ᐃᑲᔪᕐᑕᐅᓗᑎᒃ 

ᐱᓇᓱᐊᖃᑦᑕᖁᓪᓗᒋᑦ ᓄᓇᓕᓐᓂ ᐊᒥᓱᓂ ᐊᔪᕐᓇᖕᖏᑐᐊᕐᐸᑦ.  

3. NCIM-ᑯᑦ ᐃᕐᓂᓱᑦᓰᔨᑦᓴᓂᒃ ᐃᓕᓴᕐᑎᑕᐅᖃᑦᑕᖁᔨᕗᑦ ᐃᓕᓴᕐᕕᐅᔪᓂ (MEP) ᓄᐃᑎᑕᐅᖁᓪᓗᒋᑦ 

ᐃᓕᑕᕆᔭᐅᓗᑎᓪᓗ ᓄᓇᖃᕐᖄᓯᒪᔪᓂᒃ ᐊᐅᓚᑕᐅᔪᓂᒃ ᐱᓇᓱᐊᕐᑎᖃᕐᓗᑎᒃ ᓄᓇᖃᕐᖄᓯᒪᔪᑦ ᐃᓕᓴᕐᑎᑕᐅᓗᑎᒃ 

ᐃᓕᓭᔨᐅᓗᑎᓪᓗ ᐱᕙᓪᓕᐊᓂᕐᒧᑦ ᓄᓇᓕᓐᓃᑦᑐᓂᒃ ᐃᓕᓴᕐᕕᑕᖃᓕᕐᓗᓂ ᓄᓇᖃᕐᖄᓯᒪᔪᓂᒃ ᐃᕐᓂᓱᑦᓰᔨᐅᓂᐊᕐᑐᓂᒃ.  

4. NCIM-ᑯᑦ ᐅᖃᐅᑦᔨᒍᒪᕗᑦ ᑲᓇᑕᓕᒫᒥ, ᐊᒡᒍᑐᕐᓯᒪᔪᓂᒃ, ᓄᓇᓂᓗ ᐊᕕᒃᑐᓯᒪᔪᓂ ᐃᕐᓂᓱᑦᓰᔩᑦ ᑲᑐᑦᔨᖃᑎᒌᖏᓐᓂᒃ 

ᐃᓕᓴᕐᕕᐅᔪᓂᓗ ᑲᔪᓯᔪᒥᒃ ᐃᑲᔪᕐᑐᖁᓪᓗᒋᑦ ᐊᖏᓕᒋᐊᕐᑎᑦᓯᒐᓱᐊᕐᑐᓂᒃ ᓄᓇᖃᕐᖄᓯᒪᔪᐃᑦ ᐃᕐᓂᓱᑦᔩᖏᓐᓂᒃ 

ᓄᓇᒋᔭᒥᓐᓂ.  

5. NCIM-ᑯᑦ ᐃᓕᑕᕐᓯᕗᑦ ᐃᓄᐃᑦ ᐃᓚᖏᑦ ᓄᓇᒥᓐᓂᑦ ᐊᐅᓪᓚᕆᐊᖃᕋᔭᕐᓂᖏᓐᓂᒃ ᐱᐊᕋᕐᑖᕆᐊᕐᑐᓗᑎᒃ ᐊᒻᒪᓗ, 

ᐃᑲᔪᕐᑕᐅᒋᐊᖃᕐᓱᑎᒃ, ᓄᓇᓕᓐᓂ ᐃᒻᒥᓂᕐᓱᕈᓐᓇᓂᖏᓐᓂᒃ ᓇᓗᓀᕐᓯᓗᑎᒃ ᐃᓄᑐᐊᖑᔪᐃᑦ ᑭᖕᖒᒪᒋᔭᖏᓐᓂᒃ 

ᐊᑐᐃᓐᓇᐅᓂᖏᓐᓂᓗ. ᒫᓐᓇᓯᐅᑕᐅᔪᒥᒃ ᐅᑎᕐᑎᑦᓯᒐᓱᓐᓂᒧᑦ ᓄᓇᓕᓐᓂ ᐱᐊᕋᕐᑖᕐᓂᐅᓲᒥᒃ ᐱᒍᑦᔨᓂᕐᒥᒃ, NCIM-ᑯᑦ 

ᐃᑲᔪᕐᑐᐳᑦ ᓄᓇᖃᕐᖄᓯᒪᔪᓂᒃ  ᐃᕐᓂᓱᑦᓰᔨᓂᒃ ᐱᓇᓱᐊᖃᑕᐅᓗᑎᒃ ᐋᓐᓂᐊᓯᐅᑏᑦ ᐱᓇᓱᑦᑏᑦ ᐊᓯᖏᓪᓗ 

ᐱᔪᓐᓇᓯᐊᕐᑐᐃᑦ ᐃᓕᑕᕐᓯᖁᓪᓗᒋᑦ ᐊᕝᕕᐊᕈᑕᐅᓲᓂᒃ ᖃᓂᒪᖃᕐᓇᖏᑦᑐᓕᕆᓂᕐᒥᒃ ᐱᒍᑦᔨᓂᐅᔪᓄᑦ ᐱᓇᓱᐊᕐᑐᓄᑦ 

ᐊᒻᒪᓗ ᐱᓇᓱᐊᕐᓂᐅᔪᖅ ᐊᓯᑦᔨᕆᐊᖃᓕᕐᒪᑦ ᐱᐅᓂᕐᓴᒧᑦ ᖃᓂᒪᖃᖏᑦᓯᐊᕐᓂᒧᑦ ᐊᒻᒪᓗ ᖃᓄᐃᖏᑦᓯᐊᕐᓂᒧᑦ.  

 

NCIM-ᑯᑦ ᒫᓐᓇᑦᓴᐅᑎᒋᒃᑯᑦ ᐱᒋᐊᑦᓴᐅᑎᒋᖁᔨᕗᑦ ᒪᑯᓂᖓ ᖃᓄᐃᓕᖓᓂᐅᔪᓂᒃ ᐊᐅᓪᓚᑎᑕᐅᖃᑦᑕᑐᓂᒃ ᐃᓚᒌᖑᔪᓂᒃ.  

• ᐋᕐᕿᓯᐊᕐᑕᐅᓗᑎᒃ ᐊᒻᒪᓗ ᑐᓴᐅᒪᐅᑎᓂᖃᑦᓯᐊᓕᕐᓗᑎᒃ ᑕᒪᒃᑯᐊ ᑲᒪᔨᐅᕙᒃᑐᐃᑦ ᓄᓇᓕᓐᓂ ᐊᓂᕐᕋᐅᔪᓂ 

ᓇᔪᕐᑕᐅᓲᖑᔪᓂᓗ;  

• ᐱᑐᑦᓯᒪᐅᑎᕕᒃᓴᒥᒃ ᐋᕐᖀᓗᑎᒃ ᐃᑲᔪᖃᑎᒌᓐᓂᐅᔪᖅ ᓈᒻᒪᑦᓯᐊᖁᓪᓗᒍ ᐱᒍᑦᔨᓂᐅᔪᖅ ᓇᔪᕐᑕᐅᓲᖑᔪᓂ ᐱᖁᔭᑎᒍᑦ, 

ᑮᓇᐅᔭᓕᕆᓂᒃᑯᑦ, ᐊᓂᕐᓂᒃᑯᑦ, ᑐᓴᐅᒪᑎᑦᓯᐊᖁᓪᓗᒋᑦ ᐊᒻᒪᓗ ᖃᐅᔨᓴᕐᓂᐅᕙᒃᑐᐃᑦ, ᖁᕝᕙᕆᐊᕐᑎᑦᓯᓃᑦ, 

ᐃᓕᓴᕐᓃᑦ, ᐃᓅᓯᓕᕆᓃᓪᓗ;  

• ᓄᐃᑦᓯᔪᖃᕆᐊᓕᒃ ᐃᓅᓕᓂᐅᑎᓄᑦ ᐃᓪᓗᒥᒃ ᐃᓂᒃᓴᐅᒐᔭᕐᑐᒥᒃ ᐊᑲᐅᓈᕐᓯᒪᓗᓂ ᐊᑦᑕᓀᑦᑑᓗᓂᓗ, ᐃᓱᐊᕐᑑᓗᓂ, 

ᐱᐅᓯᐅᔪᓄᑦ ᓄᐃᑕᑎᑦᓯᓗᓂ, ᐃᓚᒌᓄᓪᓗ ᐃᓂᒋᔭᐅᒍᓐᓇᓗᓂ ᑭᖕᖒᒪᓇᕐᐸᑦ. ᐱᒍᑦᔨᓂᐅᔪᑦ ᐃᑲᔪᕐᓂᕐᒧᑦ 

ᐊᑐᐃᓐᓇᐅᒋᐊᓖᑦ ᐅᕝᕙᓗ ᐃᓪᓗᖃᕐᑎᑕᐅᓗᑎᒃ ᐊᑦᔨᒌᖏᑦᑐᓄᑦ ᐅᖃᐅᓯᓕᓐᓄᑦ ᑐᕌᖓᓗᑎᒃ ᓄᓇᖃᕐᖄᓯᒪᔪᑦ 

ᐅᖃᐅᓯᖏᓐᓄᑦ.  

• ᐱᓇᓱᐊᖃᑎᒌᓐᓂᒥᒃ ᐱᕕᑦᓴᖃᕐᑎᑦᓯᒋᐊᓖᑦ ᐃᓂᒋᔭᐅᓲᖑᔪᓂ ᐃᓘᓐᓇᖏᓐᓄᑦ ᐃᓚᒌᓄᓪᓗ ᐊᑐᐃᓐᓇᐅᒍᓐᓇᑐᒥᒃ 

ᑐᓴᐅᒪᑎᑦᓯᓂᕐᒧᑦ ᐊᒻᒪᓗ ᐊᑦᑐᐊᔭᐅᒍᑕᐅᔪᓄᑦ ᐃᓅᓯᒃᑯᓪᓗ ᐃᑲᔪᕈᓐᓇᓗᑎᒃ ᖃᓄᐃᑦᑐᒦᑎᓪᓗᒋᑦ 

ᐱᐊᕋᕐᑖᓯᒪᓕᕐᑐᓄᓪᓗ. ᐱᓇᓱᐊᐊᖃᑎᒌᓐᓂᖅ ᓄᓇᖃᕐᖄᓯᒪᔪᓄᑦ ᐱᐊᕋᕐᑖᓕᕐᑎᓪᓗᒋᑦ;  

• ᑮᓇᐅᔭᑎᒍᑦ ᐃᑲᔪᕐᑕᐅᒋᐊᓖᑦ ᐱᔭᕐᓂᖏᑦᑐᒃᑰᓕᑐᐊᕐᐸᑕ ᐱᐊᕋᕐᑖᕆᐊᕐᑐᓯᒪᔪᐃᑦ, ᒪᑯᓄᖓ ᐱᐊᕋᕐᓯᐅᑎᓄᑦ 

ᐊᑐᕆᐊᓕᓐᓄᑦ, ᐃᓚᒌᓄᑦ ᐳᓛᕐᑕᐅᒋᐊᓕᓐᓄᑦ ᐊᑯᓂ ᐊᐅᓪᓚᓯᒪᓕᕐᑐᓄᑦ, ᐊᒻᒪᓗ ᒪᓕᑦᓯᒪᔪᐃᑦ 

ᐊᑭᓕᕆᐊᓕᖏᓐᓄᑦ, ᐱᓇᓱᑦᑎᐅᔪᑦ ᐃᑲᔪᕐᑕᐅᒍᑎᖏᓐᓄᑦ, ᓂᕿᓄᑦ, ᐊᐅᓚᒍᑎᖏᓐᓄᑦ, ᑐᓴᐅᒪᖃᑕᐅᑎᒍᑎᓄᓪᓗ. 

ᐱᐊᕋᐃᑦ ᐊᓈᓇᒥᓐᓂᑦ ᐊᒫᒪᖃᑦᑕᑐᐃᑦ ᐊᒻᒪᓗ ᐱᐊᕋᐃᑦ ᒥᑭᔪᐃᑦ ᐅᕝᕙᓗ ᐱᐊᕋᐃᑦ ᐊᑦᔨᐅᖏᑦᑐᒃᑯᑦ 

ᑭᖕᖒᒪᒃᓯᓂᓖᑦ ᑕᒪᒃᑯᐊ ᑮᓇᐅᔭᖃᕐᑎᑕᐅᒋᐊᓖᑦ ᑐᔪᕐᒥᕕᑦᓴᖏᓐᓄᑦ ᐊᐅᓚᒍᑎᖏᓐᓄᓪᓗ.  

• ᐋᓐᓂᐊᕕᓕᐊᕐᒥᓯᒪᔪᐃᑦ ᐱᖃᑕᐅᓪᓚᕆᑦᑎᑕᐅᒋᐊᓖᑦ ᐸᕐᓀᓕᕐᐸᑕ ᐱᐊᕋᕐᑖᕐᓂᕆᓛᕐᑕᖏᓐᓄᑦ, ᑲᒪᔨᑦᓴᖏᓐᓄᑦ 

ᐊᒻᒪᓗ ᐃᖏᕐᕋᓂᒃᓴᖏᑦᑕ ᐋᕐᕿᑕᐅᓯᒪᓂᒃᓴᖏᓐᓄᑦ. ᑕᒪᓐᓇ ᐃᖏᕐᕋᓂᒃᓴᖏᑦᑕ ᐅᓪᓗᖁᑎᑦᓴᖏᓐᓄᑦ 

ᐃᓅᑐᐊᖑᔪᒧᑦ ᑐᕌᖓᑦᓯᐊᓗᑎᒃ ᐊᒻᒪᓗ ᐋᕐᕿᒋᐊᖃᑐᐊᕐᐸᑕ ᐋᕐᕿᒋᐊᕐᑕᐅᒍᓐᓇᓗᑎᒃ, ᒪᑯᓄᖓ 

ᓯᕗᓪᓕᐅᑎᔭᐅᒋᐊᓕᓐᓄᑦ ᐊᒻᒪᓗ ᐊᓈᓇᒥᓐᓂᑦ ᐱᐊᕋᐃᑦ ᐊᒻᒫᖃᑦᑕᑐᐊᕐᐸᑕ ᐊᒻᒪᓗ  

• ᑕᒪᒃᑯᓇᓂ ᐋᓐᓂᐊᕕᓕᐊᕐᕕᐅᓯᒪᔪᓂ ᐱᓇᓱᑦᑏᑦ ᑲᒪᖃᑦᑕᑐᐃᑦ ᐊᐅᓚᕐᑎᑕᐅᓯᒪᔪᓂᒃ ᐊᖓᔪᕐᖄᕆᔭᐅᔪᓂᒃ 

ᐃᓚᖏᓐᓂᓗ ᐃᓕᓴᕐᑎᑕᐅᓯᒪᒋᐊᖃᕐᖁᑦ ᐱᐊᓯᖏᓐᓄᓪᓗ ᐊᑦᑕᓀᑦᑑᓗᑎᒃ, ᐊᐅᓪᓚᑎᑕᐅᓯᒪᔪᐃᓪᓗ 

ᒪᓕᒋᐊᖃᓲᖏᓐᓂᒃ, ᐊᒻᒪᓗ ᐱᒍᑦᔨᓂᐅᔪᓂᒃ ᖃᐅᔨᒪᑎᑕᐅᓗᑎᒃ ᐊᐅᓪᓚᕆᐊᖃᓕᕈᑎᒃ ᑕᒪᒃᑯᐊ 

ᐊᐅᓪᓚᑎᑕᐅᓯᒪᔪᕕᓃᑦ ᐊᒻᒪᓗ ᐃᓚᒋᔭᖏᑦ. 

